
§ 37 naapertorlugu Qaanaami spritti pillugu apeqqummut akissuteqaat 

Apeqquteqarninnut qujanarujussuaq, apeqqutinnullu akissutit ataani ataasiakkaarlugit 
akissavakka. 

1. Qaanaami imigassanik kimittuunik nioqquteqarneq pisiniarfimmi 
killigitinneqartoq 15 % Naalakkersuisuniit qanoq isummerfiginiarneqarpa? 
killiliussaasimasoq allanngortsinneqassava? 

Namminersorlutik Oqartussat nalunaarutaat nr. 26, 4. november 2016-meersoq W\WI.naalakkersuisuLol 

Qaasuitsup Kommuniani imigassanik aalakoornartortalinnik nioqquteqartarneq 
sassaallertarnerlu pillugit naapertorlugu ilaatigut Qaanaami imigassanik kimittuunik 15 
procentitut taannaluunniit sinnerlugu kimittutigisumik aalakoornartortalinnik 
nioqquteqartarneq sassaallertarnerlu inerteqqutaapput. 
Inerteqquteqarneq 2001-imi juunimi aallaaveqarpoq, taamani Qaanaami imigassanik 
kimittuunik 15 procentitut taannaluunniit sinnerlugu kimittutigisumik 
aalakoornartortalinnik nioqquteqartarneq sassaallertarnerlu inerteqqutaalerput. 
Angajoqqaat imigassamik atornerluinerat pissutigalugu meerarpassuit 
sumiginnarneqartarnerat tunngavigalugu inerteqqut atuutilerpoq. 
Isumaqarpunga najukkami inatsit innuttaasunut iluaqutaassasoq atuutsinneqarfianilu 
siunertarineqartoq naapertorlugu sunniuteqassasoq. Nalunaarut atuuttoq 
siunertarisamik eqquutititsinngippat tamanna pillugu misissuerusussinnaavunga. 
Tamannali innuttaasut kissaatigisariaqarpaat. 

2. Qaanaami imigassaq pillugu suliniuteqartoqassappat suliniut qaqugu 
naammassillugulu saqqummiunnissaa naatsorsuutigineqarpa? 

Qaanaami Imlgassap aalakoornartortaata procentiata killissarititaanik 
allanngortitsiniarluni iliuuseqartoqarnissaanik pilersaaruteqartoqanngimmat apeqqutip 
isummerfiginissaa naleqqussorinngilara. 

3. Qaanaami imigassamik ammaasoqassappat, Naalakkersuisut Qaanaami 
innuttaasunut pinaveersaartitsinikkut katsorsaasinnaanermullu 
tunngasunik qanoq iliuuseqarniarpat? 

Qaanaami killeqanngitsumik imigassanik sakkortuunik tuniniaasoqartalernissaanik 
pilersaaruteqartoqanngimmat apeqqutip isummerfiginissaa naleqqussorinngilara. 

Inussiarnersumik inuulluaqqusillunga 

